
ኢትዮጵያ 
 
በ 2011 ኢትዮጵያ አስከፊ የህጻናት ጉልበት ብዝበዛን ለማስወገድ በምታደርገው ጥረት ላይ አነስተኛ የሆነ መሻሻል 
አሳይታለች፡፡ ለህጻናት ጉልበት ብዝበዛ በተጋለጡ 20,000 ህጻናት ላይ በሚያተኩረው በዩኤስ የሠራተኞች ጉዳይ 
መስሪያ ቤት (USDOL)የገንዘብ ድጋፍ በሚደረግለት ፕሮጀክት ላይ የኢትዮጵያ መንግስት መሳተፍ ጀምሯል፡፡ 
መንግስት እንደ አንድ የፕሮጀክቱ አካል የአገልግሎቶችን አሰጣጥ ያስተባብራል፤ ለሰራተኛ ተቆጣጣሪዎችም የስራ 
ላይ የደህንነትና የጤና ስልጠና ይሰጣል፡፡ በሪፖርቱ ዘመን መንግስት የህጻናት ጉልበት ብዝበዛን ለመዋጋት የንቃት 
ማዳበር ስልጠና የሰጠ ሲሆን ከህጻናት ጉልበት ብዝበዛ ነጻ የሆነ ቀጠና ደግሞ አመልክቷል፡፡ ሆኖም የአሰሪና 
ሰራተኛ አዋጁ ተፈጻሚ የሚሆነው በውል ላይ ለተመሰረተ የስራ ግንኙነት ብቻ በመሆኑ ያለ ክፍያ ስራ ለሚሰሩ፣ 
በመንገድ ላይ ለሚሰሩ እና በቤት ውስጥ ለሚሰሩ ህጻናት ጥበቃ ለማድረግ አይቻለውም፡፡ መንግስት ለህጻናት 
አደገኛ የሆኑ ስራዎች የተሻሻለ ዝርዝር በረቂቅ ደረጃ ቢያዘጋጅም እስከአሁን ግን በስራ ላይ አላዋለም፡፡ 
በተጨማሪም ኢትዮጵያ በህጻናት ጉልበት ዙሪያ ብሔራዊውን የድርጊት መርሐ ግብር እና ፕሮቶኮል እንዲሁም 
ጠቋሚ መመሪያዎችን ማጽደቅ ይገባታል፡፡ አስከፊ የህጻናት ጉልበት ብዝበዛ አይነቶች አሁንም ያለማቋረጥ 
ቀጥለው የሚገኙ ሲሆን በተለይም በእርሻ እና በቤት ውስጥ አገልግሎት በአደገኛ ሁኔታ ይታያሉ፡፡  
 
በሪፖርቱ መሰረት ከዚህ የሚከተሉት እርምጃዎች በኢትዮጵያ ውስጥ አስከፊ የህጻናት ጉልበት ብዝበዛን 
ለማስወገድ ዋነኞቹ ናቸው: 
 

ዘርፍ አስፈላጊ እርምጃዎች 

ለእርምጃ መውሰጃ 
ተመራጭ 
አመት(አመታት) 
እ.አ.አ 

ህጎችና ደንቦች የወጣት ሰራተኞችን መመሪያ መደንገግ 2011 
ያለ ውል ስራ የሚሰሩ እና ያለ ክፍያ የሚያገለግሉ ህጻናትን ጥበቃ 
ማረጋገጥ  

2009, 2010, 2011 

ህጻናት ከሙያ ስልጠና በኋላ ወደ አደገኛ የስራ ሁኔታ የሚገቡበትን 
በአዋጅ የተደነገገውን ዝቅተኛ ዕድሜ በዓአሰድ ስምምነት 138 መሰረት 
ከ14 ዓመት ወደ 16 ዓመት ከፍ እንዲል በማድረግ የአሰሪና ሰራተኛ 
አዋጁን ማሻሻል   

2009, 2010, 2011 

ማስተባበርና 
ማስፈጸም  
 
 
 
 
 
 
 
 
 
 
 
 
 
 
 
 
 
 
 

ሁሉንም አስከፊ የህጻናት ጉልበት ብዝበዛ ድርጊቶችን ለመዋጋት 
የማስተባበሪያ ዘዴ መፍጠር 

2009, 2010, 2011 

በየዘርፉ በተለየ ሁኔታ የስራ ላይ ጤና እና ደህንነት ጠቋሚ 
መመሪያዎችን ማዘጋጀት 

2009, 2010, 2011 

ከዚህ በታች የተመለከቱትን በማከናወን የአሰሪና ሰራተኛ ህግ 
አስፈጻሚዎችን አቅም ማጠናከር 

 የሰራተኞች መለዋወጥን ለመቀነስ የሰራተኛ ተቆጣጣሪዎች 
ተመጣጣኝ የሆነ ደመወዝ እንዲከፈላቸው ማድረግ 

 አንድን ጉዳይ ወደ ፍርድ ቤት ለማቅረብ ይቻል ዘንድ 
ለአስፈጻሚ ሰራተኞች የህጻናት ጉልበትን ስለሚመለከቱ 
ህጎችና ስነ ስርዐቶች ከፍተኛ ጥራት ያለውና መደበኛ የሆነ 
ስልጠና መስጠት 

 በሰራተኛና ማህበራዊ ጉዳይ ሚኒስቴር የሚገኙ የስራ 
ተቆጣጣሪዎች በሁሉም የኢኮኖሚው ዘርፎች ላይ ስልታዊ 
ፍተሻ ለማድረግ የሚያስችል በቂ ግብዓት ያላቸው መሆኑን 
ማረጋገጥ 

 
 
2009, 2010, 2011 
 
2009, 2010, 2011 
 
 
 
 
2009, 2010, 2011 

ስለ ህጻናት ጉልበት ብዝበዛ ምርመራዎችን ቁጥር፣ መጥሪያዎችን እና 
የተሰጡ የወንጀል ክሶችን እንዲሁም የተላለፉ ቅጣቶችን ማሰባሰብና 
ለህትመት ማብቃት 

2009, 2010, 2011 

ህገ ወጥ ዝውውርን የተመለከቱ መረጃዎችን ለህጻናትና ለአዋቂዎች 
ለይቶ ማስቀመጥ 

2011 

ዘርፍ አስፈላጊ እርምጃዎች 

ለእርምጃ መውሰጃ 
ተመራጭ 
አመት(አመታት) 
እ.አ.አ 

ማስተባበርና 
ማስፈጸም 

ጥፋተኞች በህግ አግባብ በትክክል የሚቀጡበትን ሁኔታ ለማሻሻል 
በህገ ወጥ የሰዎች ዝውውር እና በአደንዛዥ እጾች የስራ ክፍል ውስጥ 
ለሚሰሩ እንዲሁም ለክልል ፖሊሶች በሀገር ውስጥ የሚከናወን ህገ 
ወጥ የሰዎች ዝውውርን በሚመለከት ስኬታማ ክሶችን ለመመስረት 
እና በጥፋተኞች ላይ ለማስፈረድ የሚያስችሉ ማሻሻይ ስልጠና 
መስጠት 

2011 

ፖሊሲዎች የህጻናት ጉልበትን የተመለከተውን ብሔራዊ የድርጊት መርሐ ግብር 
እንዲሁም ፕሮቶኮልና መመሪያዎችን መቀበል፡፡ 

2009, 2010, 2011 

ለህጻናት የተዘጋጀውን ብሔራዊ የድርጊት መርሐ ግብር ወደ 
አካባቢው ቋንቋዎች መተርጎም፡፡ 

2010, 2011 

በልማት አጀንዳዎች እና ፖሊሲዎች ውስጥ ከአስከፊ የህጻናት ጉልበት 
ብዝበዛ ጋር በተያያዘ በጀትን፣ የድርጊት መርሐ ግብሮችን እና 
ኢላማዎችን ማካተት፡፡ 

2009, 2010, 2011 

የትምህርት ቤት ግብዓቶችን ዋጋ በመደጎም ወይም በመክፈል ህጻናት 
የመጀመሪያ ደረጃ ትምህርትን እንደሚያጠናቅቁ ማረጋገጥ፡፡ 

2010, 2011 

ማህበራዊ 
ፕሮግራሞች 

በአደገኛ የእርሻ እና የቤት ውስጥ አገልግሎት ላይ የተሰማሩ ህጻናት 
ከዚህ ሁኔታ ለመውጣት ወይም ለመጠበቅ የሚያስችሏቸውን 
የማህበራዊ ጥበቃ ፕሮግራሞች መቅረጽ፡፡ 

2009, 2010, 2011 

የቅጥር ማስታወቂያ ፕሮግራሞች የህጻናት ጉልበትን የማያስተዋውቁ 
መሆናቸውን ማረጋገጥ፡፡ 

2010, 2011 

ተጨማሪ ትምህርት ቤቶችን በመገንባት በገጠር አካባቢ የትምህርት 
ተደራሽነትን ማሻሻል፡፡ 

2010, 2011 

ለሁሉም ህጻናት በሚወለዱበት ወቅት ምዝገባ መደረጉን ማረጋገጥ፡፡ 2010, 2011 
 


